MANIFESTO DA ASEMBLEA DE PROFESORADO DE MELIDE

A asemblea do profesorado do IES de Melide convoca esta concentracién porque levamos
moito tempo sufrindo a reducién dos recursos que precisamos para a educaciéon da
rapazada.

As ratios de alumnado, as que a consellaria de Educacién obriga cos seus recortes, crecen
cada curso de forma continuada mentres vemos como prazas que deberan manterse neste
e noutros centros educativos recértanse ano si e ano tamén.

A situaciéon xerada no presente curso determinou que mesmo algunhas materias que
deberan ofertarse como optativas tivesen que cursarse a distancia, debido a que o criterio
de reparto de profesorado obviou por completo ao alumnado matriculado.

A xordeira das autoridades educativas acada tal estremo, que, mentres a Consellaria
presume dos seus investimentos, comprobamos como os repartos de persoal realizanse
sempre 4 baixa e a maioria dos programas actualmente implantados corren o risco de
desapareceren ou sufrir unha merma irreversible non xa no futuro, senén no presente.

A falta de finanzamento e os recortes constitiien unha problematica para o centro educativo,
abofé. Mais tamén para as familias. Programas como a atencion & diversidade, os programas
de mellora da convivencia mediante a mediacion e resolucion de conflitos educativos, vense
seriamente comprometidos ou directamente restrinxidos. As medidas de apoio para
alumnado con necesidades especiais, os medios para quen require atencién educativa mais
préxima, rediicense ano tras ano e constitien unha restricion intolerable dos seus dereitos
académicos.

A falta de recursos tamén causa estragos na FP, obrigando o profesorado a estirar o seu
horario e realizar mais horas das debidas para non deixar sen docencia o alumnado de varias
especialidades. Ao tempo, vemos como algunhas especialidades ven limitada a sda
capacidade de docencia técnica e practica, pois o orzamento do departamento malamente
consegue garantir medios para isto.

Diante da negativa a incrementar os orzamentos educativos para o IES de Melide, o claustro
de profesorado, hai uns meses, decdidiu pér en marcha unha campafia cun decdlogo no que
se explicitaban as necesidades do centro e as consecuencias dos recortes. A inicios do mes
de maio, a peticion da inspeccién educativa, a direccion do centro vese na obriga de retirar
o decdlogo das paredes e redes sociais. A dia de hoxe ainda non sabemos que normativa se
infrinxiu ou cal é alexislacién que obriga a tal retirada, unha mostra moi evidente da
tolerancia 4 critica.

A ollada escrutadora da consellaria, mais preocupada por censurar o profesorado que
protesta que pola resoluciéon dos problemas reais da comunidade educativa, segue a botar
baldéns féra. Na stia comparecencia parlamentaria, o conselleiro prometeu un investimento
sen precedentes para o curso que vén, sen concretar en absoluto nin unha soa medida,
negando unha realidade palpable que xa sufrimos agora; unha mostra mais do seu
afastamento dos problemas reais da educacién.

As excusas, as promesas, a censura inscribense nunha manobra de propaganda que
pretende botar bal6ns féra para proseguir no seu camifio de recortes. O visto até o de agora
non nos permite abrigar esperanzas de mellora. Mais ben ao contrario. O afian censor é unha
estratexia, unha estratexia para excluir a voz discrepante das persoas que sofren os recortes



e ocultar unha folla de ruta que nos leva a unha merma palpable da calidade da educacion.
Estarmos hoxe aqui quere ser o primeiro paso de moitos para dicir, ben alto e ben claro, que
estamos a favor dunha educacién publica e de calidade, unha educacién destinada a eliminar
as barreiras sociais e a garantir que familias, alumnado e profesorado conten cos recursos
necesarios para construir, dia a dia, unha sociedade mais xusta, educada e solidaria.

Menos discursos e mais recursos. Adiante coa educacién publical



